
4. gr. 
Oddviti sýslunefndar semur árlega reikning sýsluvegasjóðs og skal reikningur 

undanfarins árs lagður fram á sýslufundi til samþykktar; gilda þar um sömu reglur 
og um sýslusjóðsreikning. 

Sýslufundur semur áætlun um tekjur og gjöld sýsluvegasjóðs yfirstandandi árs. 
Afrit af sýsluvegasjóðsreikningi, ásamt áætlun skal oddviti senda vegamálastjóra, 
að afstöðnum sýslufundi. 

5. gr. 

Undanskyldar vegaskatti eru kirkjur, skólahús, sjúkrahús og þinghús. 

6. gr. 
Tillag úr ríkissjóði fær sýsluvegasjóður eftir því, sem ákveðið er í gildandi lög- 

um á hverjum tíma. 

7. gr. 
Gjöld samkvæmt samþykkt þessari má taka lögtaki. 

Samþykkt þessi, sem sýslunefnd Vestur-Skaftafellssýslu hefur samið og sam- 
þykkt samkvæmt lögum nr. 102 19. júní 1933 og síðari breytingum á þeim, stað- 
festist hér með til þess að öðlast þegar gildi, og birtist til eftirbreytni öllum þeim, 

sem hlut eiga að máli. 

Samgöngumálaráðuneytið, 29. marz 1950. 

Hermann Jónasson. 

Páll Pálnason. 

Staðfesting forsetans á skipulagsskrá fyrir „Menningarsjóð kvenna í gamla Háls- 
hreppi“, útgefin á venjulegan hátt ad mandatum af dómsmálaráðherra 31. marz 1950. 

Skipulagsskráin er þannig: 

SKIPULAGSSKRÁ 

fyrir Menningarsjóð kvenna í gamla Hálshreppi 
(þ. e. núverandi Háls- og Flateyjarhreppur). 

1. gr. 
Sjóðurinn heitir: Menningarsjóður kvenna í gamla Hálshreppi. 

2. gr. 
Sjóðurinn er stofnaður með kr. 25000.00, sem er framlag velvildarmanna 

hreppsins, og gefnar eru af hvaða tilefni sem gefendum finnst viðeigandi, svo sem 
minningargjöfum, áheitum og hvers kyns öðrum framlögum. 

3. gr. 
Sjóðinn skal ávallt ávaxta í Söfnunarsjóði Íslands. 

4. gr. 
Þegar sjóðurinn er orðinn kr. 50000.00 — fimmtíu þúsund krónur — má verja 

helmingi ársvaxtanna til að styrkja efnilegar stúlkur í gamla Hálshreppi, er nám 
stunda:

1. a. Við innlenda eða erlenda húsmæðraskóla er beztir verða þá taldir af forráða- 67 
mönnum sjóðsins, enda leiðbeini skólarnir við uppeldi barna og starfi á 31. marz 
kristilegum grundvelli. 

b. Við væntanlega uppeldismáladeild Háskóla Íslands. Við úthlutun og veit- 
ingu þeirra styrkja, er að ofan getur, skal það sjónarmið haft sterkt í huga, 
að æskilegt væri að styrkþegar láti, að námi loknu, gamla Hálshrepp njóta 
starfskrafta sinna eða leiðbeininga, eftir því sem ástæður leyfa og við verður 
komið. 

2. a. Verja má úthlutunarfé sjóðsins þriðja hvert ár til þess að verðlauna þær 
húsfreyjur í fyrrgreindum hreppi, sem þykja skara fram úr í því að prýða 
heimili sín, innan húss og utan, með góðri umgengni, trjárækt og blóma, en 
ekki fleiri en tveimur í senn. Ekki má það heldur koma í bága við styrkveit- 
ingu til skólanáms, sem byrjað hefur verið. 

b. Heimilt er stjórn sjóðsins, að styrkja húsfreyjur á nefndu svæði, til þess 
að sækja námskeið til aukinnar fræðslu og leiðbeiningar í uppeldismálum, 
heimilisprýði, heilsuvernd og hjúkrun o. þ. u. 1, enda leiðbeini þær þá 
öðrum, er heim kemur. Slík námskeið standi ekki skemur en einn mánuð. 
Heimilt er og að styrkja námskeið, er haldin kynnu að verða heima á vegum 
húsmæðranna, og leiðbeindu, auk annars, í einum eða fleiri af ofangreindum 
menningarþáttum. 

5. gr. 
Þegar sjóðurinn er orðinn yfir 100000.00 — eitt hundrað þúsund -— krónur, má 

hann styrkja fleiri menningarmál kvenna á ofangreindu svæði en þau, er getur Í 4. gr. 

6. gr. 
Stjórn sjóðsins skipa hreppstjórarnir í Háls- og Flateyjarhreppum og kona úr 

Hálshreppi, valin af kvenfélagi þess hrepps, og skal hún vera formaður sjóðstjórnar. 
Stjórn sjóðsins veitir móttöku öllu því fé er til sjóðsins skal renna. Formaður skal 

skrá nöfn þeirra, sem sjóðinn efla, í sérstaka bók, er stofnendur sjóðsins hafa áður 
ritað í nöfn sín og minningargjafir. Einnig skal hann sjá um að bókin sé ávallt 
geymd á öruggum stað — í eldtraustum skáp. 

Stjórnin sér um reikningshald sjóðsins. Hún auglýsir í útvarpi og blöðum 
þeim, er hún telur hagkvæmt vera, styrkveitingar úr sjóðnum, ekki síðar en 1. ágúst 
ár hvert. Sjóðstjórnin metur umsóknir, úthlutar styrkjum og veitir verðlaun. 

7. gr. 
Stjórn sjóðsins skal endurskoða skipulagsskrána á 33 ára fresti. Má þá breyta 

henni eftir því viðhorfi, sem breyttir tímar kunna að hafa skapað. Sér til aðstoðar 
skal stjórnin velja tvær konur, er hún telur bezt hæfar til þess starfa 

Þess skal vel gætt við breytingar skipulagsskrárinnar, að markmið sjóðsins er: 
að styrkja þær framfarir, sem starfa að kristilegri menningu. 

8. gr. 
Reikningur sjóðsins skal endurskoðaður árlega. Tilnefnir sýslunefnd S.-Þing- 

eyjarsýslu tvo menn til þess. 

9. gr. 
Skipulagsskrá þessi staðfestist af Stjórnarráði Íslands.


